ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
ՈՐՈՇՈՒՄ N- Ն
ապրիլի 2012 թվականի N   - Ն
<<ՀԱՅԿԱԿԱՆ ԱՏՈՄԱՅԻՆ ԷԼԵԿՏՐԱԿԱՅԱՆ>> ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԱՌԱՆՁՆԱՊԵՍ ԾԱՆՐ, ԱՌԱՆՁՆԱՊԵՍ ՎՆԱՍԱԿԱՐ ՊԱՅՄԱՆՆԵՐ ՈՒՆԵՑՈՂ ՊԱՇՏՈՆՆԵՐ ԶԲԱՂԵՑՆՈՂ ԱՇԽԱՏՈՂՆԵՐԻՆ ՍՈՑԻԱԼԱԿԱՆ ՓԱԹԵԹ ՀԱՏԿԱՑՆԵԼՈՒ ՎԵՐԱԲԵՐՅԱԼ 

Նպատակ ունենալով լուծել <<Հայկական ատոմային էլեկտրակայան>> փակ բաժնետիրական ընկերության առանձնապես ծանր, առանձնապես վնասակար պայմաններ ունեցող պաշտոններ զբաղեցնող աշխատողների սոցիալական կարիքների որոշ խնդիրներ` Հայաստանի Հանրապետության կառավարությունը որոշում է`

1. Սահմանել <<Հայկական ատոմային էլեկտրակայան>> փակ բաժնետիրական ընկերության աշխատակիցներին սոցիալական փաթեթի հատկացման կարգը` համաձայն հավելված 1-ի:
2. Սահմանել սոցիալական փաթեթի մեջ մտնող ծառայությունների ցանկը` համաձայն հավելված 2-ի:

3. ՀՀ ֆինանսների նախարարին` կատարել համապատասխան վերաբաշխում ՀՀ կառավարության 2012 թվականի փետրվարի 2-ի N 89-Ն որոշման N 1 հավելվածում` ելնելով սույն որոշման N 1 հավելվածի N 1 ձևում ներկայացված թվաքանակից:
4. Սույն որոշումն ուժի մեջ է մտնում 2012 թվականի ապրիլի -ից:


Կ Ա Ր Գ
ՍՈՑԻԱԼԱԿԱՆ ՓԱԹԵԹԻ ՀԱՏԿԱՑՄԱՆ 

I. ԸՆԴՀԱՆՈՒՐ ԴՐՈՒՅԹՆԵՐ

1. Սույն կարգով սահմանվում է <<Հայկական ատոմային էլեկտրակայան>> ՓԲԸ-ում` սոցիալական փաթեթում ներառված ծառայություններից օգտվելու ընթացակարգը: 

2. Սույն կարգում օգտագործվում են հետևյալ հիմնական հասկացությունները՝
1) սոցիալական փաթեթ` <<Հայկական ատոմային էլեկտրակայան>> ՓԲԸ-ում աշխատողների և նրանց անմիջական ընտանիքների անդամների առողջական, կրթական և այլ խնդիրների ապահովման կամընտրական միջո​ցա​ռումների համախումբ` աշխատողների մոտիվացման և աշխա​տանքի արդյունավետու​թյան բարձրացման նպատակով.
2) սոցիալական փաթեթի ծառայություններ` սույն որոշման N 2 հավելվածում սահմանված ծառայությունների տեսակներ.

3) սոցիալական փաթեթի գումար` մեկ աշխատողի համար սույն որոշմամաբ սահմանված սոցիալական փաթեթի գումարի չափ: Սոցիալական փաթեթի գումարը կազմում է 132 հազար դրամ.
5) աշխատող` սույն որոշման N 1 հավելվածի ձև 1-ի Ցանկում ներառված պաշտոն զբաղեցնող անձ: Սույն որոշումը չի տարածվում տվյալ մարմնում վեց ամսվանից պակաս աշխատանքային ստաժ ունեցող անձանց վրա:
7) աշխատողի անմիջական ընտանիքի անդամ`  աշխատողի ամուսինը, մինչև 27 տարե​կան չամուսնացած զավակները.

II. ՍՈՑԻԱԼԱԿԱՆ ՓԱԹԵԹԻ ՀԱՏԿԱՑՄԱՆ ՆՊԱՏԱԿԸ ԵՎ ԴՐԱ 

ԻՐԱԿԱՆԱՑՄԱՆ ՍԿԶԲՈՒՆՔՆԵՐԸ
3. Հայաստանի Հանրապետության կառավարության սոցիալական փաթեթի հատկացման հիմնական նպատակը նպաստելն է <<Հայկական ատոմային էլեկտրակայան>> ՓԲԸ-ում`  

1) աշխատողների սոցիալական կարիքների բավարարմանը.

2) աշխատողների մոտիվացմանը և աշխատանքի արդյունավետության բարձրաց​մանը.

3) <<Հայկական ատոմային էլեկտրակայան>> ՓԲԸ-ում աշխատանքի գրավչության բարձրացմանը.

4. Սոցիալական փաթեթը հատկացվում է համաձայն հետևյալ սկզբունքների՝

1) սոցիալական փաթեթի գումարը տրամադրվում է Հայաստանի Հանրա​պետության տարեկան պետական բյուջեով հաստատված գումարի սահմաններում` սույն որոշմամբ սահմանված չափով.

2) սոցիալական փաթեթի համար հատկացվող գումարն անկանխիկ գումար է, որը փոխանցվում է հատուկ այդ նպատակով բացված աշխատողի բանկային հաշվին (այսուհետ` Սոցփաթեթի հաշիվ): Այդ հաշվի դրամական միջոցները կանխիկացման ենթակա չեն, սակայն թույլատրվում է կատարել կանխիկ մուտքագրումներ կամ այլ միջոցներից փոխանցումներ: Սոցփաթեթի հաշվից գումարը փոխանցվում է բացառապես սույն որոշման 2-րդ հավելվածում սահմանված և հաստատված չափորոշիչներին համապատասխանող կազմակերպությունների բանկային հաշվի համարին.
3) Սոցփաթեթի հաշվի բացումն ու սպասարկումը, ինչպես նաև փոխանցումներն իրականացվում են անվճար. 
4) սույն որոշման 2-րդ հավելվածով հաստատվում է սոցիալական փաթեթի շրջանակներում Հայաս​տանի Հանրապետության կառավարության որոշմամբ սահմանված ծառայությունները մատու​ցելու իրավասություն ունեցող կազմակերպությունների չափորոշիչները և (կամ) ցանկերը, և աշխատողն իրավունք է ստանում օգտվելու այդ չափորոշիչներին համապա​տաս​խանող ցանկերում ընդգրկված կազմակերպությունների մատուցած ծառայություն​ներից.
5) Հայաստանի Հանրապետության կառավարությունը կարող է սահմանել որևէ ծառայությունից օգտվելու պարտադիր պայման, այսինքն՝ աշխատողը չի կարող սոցիալական փաթեթի սահմանաչափն ամբողջովին օգտագործել այլ ծառայությունների վրա՝ առանց նշված ծառայությունից օգտվելու: Կարող են բացառություն կազմել այն դեպքերը, երբ աշխատողն արդեն իսկ օգտվում է համանման ծառայությունից (օրինակ, որպես մեկ այլ աշխատողի ընտանիքի անդամ). 
6) սոցիալական փաթեթի գումարն ունի կուտակային բնույթ, այսինքն` պահպանվում և կուտակվում է առևտրային բանկում այդ նպատակով բացված  Սոցփաթեթի հաշվին: Սոցիալական փաթեթի դրական մնացորդի դիմաց բանկի կողմից վճարվում է տոկոսային եկամուտ` ըստ առևտրային բանկի կողմից առաջարկվող պայմանների: 
III. ՍՈՑԻԱԼԱԿԱՆ ՓԱԹԵԹԻ ՀԱՏԿԱՑՄԱՆ ԳՈՐԾԸՆԹԱՑԸ
5. Սոցիալական փաթեթից օգտվելու համար աշխատողը Հայաստանի Հանրապետությունում գրանցված և գործունեության իրավունք ունեցող ցանկացած բանկում բացում է Սոցփաթեթի հաշիվ:
6. Սոցփաթեթի հաշվի վերաբերյալ բանկն աշխատողին տրամադրում է տեղեկանք, որը ներկայացվում է <<Հայաստանի ատոմային էլեկտրակայան>> փակ բաժնետիրական ընկերության հաշվապահական հաշվառման/ֆինանսնական ստորաբաժանում:
7. Սոցիալական փաթեթից գումարն իր Սոցփաթեթի հաշվին փոխանցելու համար աշխատողը լրացնում է սոցիալական փաթեթի գումարի փոխանցման դիմում (այսուհետ` Դիմում) ՝ համաձայն N 2 ձևի, որը սույն կարգի 6-րդ կետում նշված տեղեկանքի հետ ներկայացվում է <<Հայաստանի ատոմային էլեկտրակայան>> փակ բաժնետիրական ընկերության հաշվապահական հաշվառման/ֆինանսնական ստորաբաժանում: 

8. Դիմումի և տեղեկանքի հիման վրա հաշվապահական հաշվառման (ֆինանսական) ստորաբաժանումը սոցիալական փաթեթի գումարը փոխանցում է աշխատողի Սոցփաթեթի հաշվին: Սոցիալական փաթեթի գումարը աշխատողի Սոցփաթեթի հաշվին փոխանցվում է ամենամսյա հավասար մասնաբաժիններով:
9. Սոցիալական փաթեթի գումարի առաջին փոխանցումն իրականացվում է աշխատողի Դիմումը ներկայացնելու ամսվան հաջորդող ամսվա առաջին 5 աշխատանքային օրերի ընթացքում, իսկ հերթական (ամենամսյա) փոխանցումներն իրականացվում են մինչև հաջորդ ամսվա 5-րդ աշխատանքային օրը: Դեկտեմբեր ամսվա սոցիալական փաթեթի գումարի, իսկ այդ ամսվա ընթացքում Դիմում ներկայացնելու դեպքում` ողջ տարվա սոցիալական փաթեթի գումարի փոխանցումն իրականացվում է նախքան տվյալ բույջետային տարվա վերջին օրը: 

10. Յուրաքանչյուր բյուջետային տարվա սոցիալական փաթեթի գումարի փոխանցման համար լրացվում է նոր Դիմում: 
11. Սոցփաթեթի հաշիվը կարելի է փոխել միայն նոր բյուջետային տարում նախքան սոցիալական փաթեթի գումարի առաջին փոխանցումը: Այդ դեպքում Դիմումի հետ մեկտեղ աշխատողը ներկայացնում է սույն կարգի 6-րդ կետով սահմանված նոր տեղեկանք, ինչպես նաև Սոցփաթեթի նախկին հաշիվը սպասարկող բանկից տեղեկանք` Սոցփաթեթի հաշվի հիման վրա վարկային գծի վերաբերյալ:
12. Կախված հաճախորդի վարկային պատմությունից Սոցփաթեթի հաշվի հիման վրա բանկերը կարող են աշխատողներին տրամադրել վարկային գիծ` սոցիալական փաթեթի շրջանակներում փոխանցումներ կատարելու համար:
13. Աշխատանքից ազատվելու դեպքում աշխատողի սոցիալական փաթեթի գումարի փոխանցումը Սոցփաթեթի հաշվին դադարում է, սակայն այդ հաշվում մնացած գումարի օգտագործման ուղղությունները մնում են նույնը: Այդ մասին <<Հայաստանի ատոմային էլեկտրակայան>> փակ բաժնետիրական ընկերության հաշվապահական հաշվառման (ֆինանսնական) ստորաբաժանումը տեղեկացնում է աշխատանքից ազատված աշխատակցի Սոցփաթեթի հաշիվը սպասարկող բանկին:
14. Աշխատողը Սոցփաթեթի հաշվից վճարում կարող է իրականացնել առաջին հերթին պարտադիր պայման հանդիսացող ծառայության ձեռք բերման համար, իսկ մնացած գումարը կարող է ծախսել այլ ծառայությունների ձեռք բերման նպատակով կամ կուտակել` հետագա տարիների համար սույն որոշմամբ սահմանված ծառայություններից օգտվելու համար վճարումներ իրականացնելու նպատակով: Պարտադիր պայման հանդիսացող ծառայությունը ձեռք բերելուց հետո աշխատողը այդ մասին ներկայացնում է հիմք Սոցփաթեթի հաշիվը սպասարկող առևտրային բանկին` տարվա ընթացքում այլ վճարումներ իրականացնելու կամ մնացած գումարը կուտակելու նպատակով: Պարտադիր պայման հանդիսացող ծառայության ձեռք բերման հիմք է հանդիսանում տվյալ ծառայության ձեռքբերման պայմանագիրը (վկայագիրը) կամ դրա պատճեն: Պարտադիր պայման հանդիսացող ծառայությունից չօգտվելու դեպքում Սոցփաթեթի հաշիվը սպասարկող առևտրային բանկն այլ ծառայությունների համար որևիցե վճարում չի իրականացնում:
15. Պարտադիր պայման հանդիսացող ծառայության համանման ծառայությունից օգտվելու դեպքում աշխատողն իր Սոցփաթեթի հաշիվը սպասարկող առևտրային բանկ է ներկայացնում համանման ծառայությունից օգտվելու հիմք: Համանման ծառայությունից օգտվելու հիմք է հանդիսանում տվյալ ծառայությունից օգտվելու պայմանագիրը (վկայագիրը) կամ դրա պատճենը: Այս դեպքում աշխատողը հնարավորություն ունի օգտագործել կամ կուտակել ընթացիկ տարվա համար նախատեսված սոցիալական փաթեթի ողջ գումարը:
16. Սույն կարգի 14-րդ կամ 15-րդ կետերով նախատեսված պայմանները չբավարարելու դեպքում Սոցփաթեթի հաշիվը սպասարկող առևտրային բանկն ընթացիկ տարվա սոցիալական փաթեթի դրամական միջոցները բյուջետային տարվա վերջին աշխատանքային օրվա ավարտին փոխանցում է Հայաստանի Հանրապետության պետական բյուջե:
17. Գումարի փոխանցման համար աշխատողի կողմից կեղծ, անվավեր, իրականությանը չհամապատասխանող փաստաթղթեր ներկայացնելու դեպքում բանկը պատասխանատվություն չի կրում: 

18. Սոցփաթեթի հաշվի օգտագործումը վերահսկվում է ՀՀ կենտրոնական բանկի կողմից բանկերի ընդհանուր հսկողության համատեքստում` որպես հատուկ օգտագործման պայմաններով քաղաքացու անձնական հաշիվ: Շեղումների հայտնաբերման դեպքում գումարները վերականգնվում են:
IV. ՍՈՑԻԱԼԱԿԱՆ ՓԱԹԵԹԻ ԳՈՒՄԱՐԻ ՓՈԽԱՆՑՄԱՆ ՀԱՄԱՐ ՀԻՄՔ ՀԱՆԴԻՍԱՑՈՂ ՓԱՍՏԱԹՂԹԵՐ
19. Սոցիալական փաթեթի փոխանցման համար հիմք է հանդիսանում հետևյալ փաստաթղթերից որևիցե մեկը.
1) կանխավճարի փոխանցման հաշիվ, որտեղ արտացոլված են ծառայությունը մատուցող կազմակերպության վավերապայմանները և ծառայությունը ստացող ֆիզիկական անձի տվյալները (անունը, ազգանունը, բնակության վայրը, անձնագրի տվյալները (սերիան, համարը, վավերականության ժամկետը, ում կողմից է տրված)), ծառայության տեսակը և փոխանցման նպատակը, 

2) հաշվի-ապրանքագիրը, որի  վավերա​պայմանները սահմանված են «Հաշվապահական հաշվառման մասին» Հայաստանի Հանրապետության օրենքով, ինչպես նաև Հայաստանի Հանրապետության կառա​վարության 1998 թվականի օգոստոսի 25-ի «Ծախսերը հիմնավորող փաստաթղթերի նկատմամբ ներկայացվող պահանջները սահմանելու և այդ փաստաթղթերի կազմման կարգը հաստատելու մասին» N 525 որոշմամբ:
20. Աշխատողի ամուսնու կամ զավակի սոցիալական փաթեթի ծառայություններից օգտվելու դեպքում գումարի փոխանցման համար հիմք հանդիսացող փաստաթղթեր են համարվում նաև ամուսնության վկայականը և (կամ) զավակի ծննդյան վկայականը: 
21.  Սոցիալական փաթեթի շրջանակներում փոխանցում իրականացնելիս աշխատողը բանկում պետք է ներկայացնի անձը հաստատող փաստաթուղթ: 
22. Սույն կարգի 19-րդ կետում նշված փաստաթութղը, ինչպես նաև 20-րդ կետում նշված փաստաթղթերի պատճենները պահվում են բանկում:

23. Հիփոթեքային վարկի ամսական վճարի մարման ծառայությունից օգտվելու դեպքում աշխատողը ներկայացնում է նաև սույն որոշման N 2 հավելվածի ձև 2.1-ում ներկայացված տեղեկանքը, եթե աշխատողի հիփոթեքային վարկը տրամադրված չէ Սոցփաթեթի հաշիվը սպասարկող առևտրային բանկի կողմից:
ՑԱՆԿ
<<Հայկական ատոմային էլեկտրակայան>> փակ բաժնետիրական ընկերության աշխատանքի առանձնապես ծանր, առանձնապես վնասակար պայմաններ ունեցող մասնագիտությունների ԵՎ պաշտոնների

	էլեկտրագազաեռակցող
	1
	 

	4.10
	հերթափոխի պետ
	7
	 

	 
	5. Քիմիական արտադրմաս
	 
	 

	5.1
	պետ
	1
	 

	5.2
	պետի տեղակալ
	1
	 

	5.3
	լաբորատորիայի վարիչ
	1
	12415000-17541

	5.4
	ճարտարագետ (առաջատար)
	4
	 

	5.5
	տեխնիկ
	1
	12406000-17541

	5.6
	հերթափոխի պետ
	7
	 

	5.7
	լաբորանտ
	7
	 

	 
	6. Ռադիացիոն անվտանգության բաժին
	 
	 

	6.1
	պետ
	1
	 

	6.2
	պետի տեղակալ
	3
	 

	6.3
	ճարտարագետ (առաջատար)
	9
	 

	6.4
	պահեստապետ
	1
	12406000-17541

	6.5
	լաբորատորիայի վարիչ
	1
	 

	6.6
	վարպետ (ավագ)
	3
	12416000-17541

	6.7
	փականագործ
	6
	 

	6.8
	էլեկտրափականագործ
	1
	 

	6.9
	հերթափոխի պետ
	6
	 

	6.10
	հերթապահ դոզիմետրիստ
	13
	 

	6.11
	լաբորանտ
	8
	 

	 
	7. Կենտրոնացված վերանորոգումների արտադրամաս
	 
	 

	7.1
	պետ
	1
	 

	7.2
	պետի տեղակալ
	2
	 

	7.3
	ճարտարագետ (առաջատար)
	3
	 

	7.4
	վարպետ (ավագ)
	23
	 

	7.5
	խառատ
	3
	12406000-17541

	7.6
	փականագործ
	79
	 

	7.7
	էլեկտրափականագործ
	3
	 

	7.8
	էլեկտրազոդող
	1
	 

	7.9
	էլեկտրաեռակցող
	13
	 

	7.10
	կռունկավար
	5
	 

	7.11
	էլեկտրամեխանիկ
	1
	 

	7.12
	օպերատոր
	5
	 

	 
	8. Ակտիվազերծման արտադրամաս
	 
	 

	8.1
	պետ
	1
	 

	8.2
	պետի տեղակալ
	1
	12417000-1754Ա

	8.3
	ճարտարագետ (առաջատար)
	3
	12417000-1754Բ

	8.4
	վարպետ (ավագ)
	2
	12417000-1754Գ

	8.5
	պահարանապետ
	1
	 

	8.6
	փականագործ
	3
	 

	8.7
	ակտիվազերծող
	32
	 

	 
	9. Շահագործման պլանավորման տեխնիկական բաժին
	 
	 

	9.1
	պետ
	1
	 

	9.2
	պետի տեղակալ
	1
	12406000-17541

	9.3
	ճարտարագետ (առաջատար)
	4
	 

	 
	10. Մետաղների ախտորոշման և տեխնիկական հսկողության ծառայություն
	 
	 

	10.1
	պետ
	1
	 

	10.2
	պետի տեղակալ
	2
	 

	10.3
	ճարտարագետ (առաջատար)
	22
	12415000-17541

	10.4
	լաբորատորիայի վարիչ
	3
	 

	10.5
	լաբորանտ
	1
	12406000-17541

	10.6
	տեխնիկ
	1
	 

	10.7
	վարպետ (ավագ)
	5
	 

	10.8
	արատանշող
	14
	 

	 
	11. Դիսպետչերական և տեխնոլոգիական կառավարման միջոցների ծառայություն
	 
	 

	11.1
	պետ
	1
	 

	11.2
	պետի տեղակալ
	2
	 

	11.3
	վարպետ (ավագ)
	6
	12406000-17541

	11.4
	էլեկտրամոնտյոր
	17
	 

	 
	12. Չափագիտական լաբորատորիա
	 
	 

	12.1
	պետ
	1
	12406000-17541

	12.2
	ճարտարագետ (առաջատար)
	4
	 

	12.3
	փականագործ
	1
	 

	 
	13. Սեյսմիկ անվտանգության բաժին
	 
	 

	13.1
	պետ
	1
	 

	13.2
	ճարտարագետ (առաջատար)
	4
	12406000-17541

	13.3
	փականագործ
	1
	 

	 
	14. Միջուկային անվտանգության և հուսալիության բաժին
	 
	 

	14.1
	պետ
	1
	 

	14.2
	պետի տեղակալ
	2
	 

	14.3
	ֆիզիկոս
	5
	 

	14.4
	լաբորատորիայի վարիչ
	3
	12415000-17541

	14.5
	ճարտարագետ (առաջատար)
	23
	 

	14.6
	լաբորանտ
	4
	 

	14.7
	տեխնիկ
	1
	 

	 
	15. Ուսումնավարժական կետ
	 
	 

	15.1
	հրահանգիչ
	1
	12406000-17541

	15.2
	հերթապահ անձնակազմի փորձնակներ
	28
	 

	 
	16. Ջերմամատակարարման և ստորգետնյա հաղորդակցությունների արտադրամաս
	 
	 

	16.1
	վարպետ (ավագ)
	2
	12415000-17541

	16.2
	փականագործ
	8
	12418000-17541

	16.3
	գազաեռակցող
	1
	 

	 
	17. Շինարարավերանորոգման արտադրամաս
	 
	 

	17.1
	պետ
	1
	 

	17.2
	պետի տեղակալ
	2
	 

	17.3
	վարպետ (ավագ)
	2
	 

	17.4
	ներկարար
	8
	 

	17.5
	բետոմագործ
	2
	 

	17.6
	մեկուսացնող
	15
	12418000-17541

	17.7
	հյուսն
	8
	 

	17.8
	քարտաշ
	2
	 

	17.9
	թիթեղագործ
	1
	 

	17.10
	ճարտարագետ (առաջատար)
	1
	 

	17.11
	էլեկտրաեռակցող
	1
	 

	 
	18. Ավտոտրանսպորտային տնտեսություն
	 
	 

	18.1
	հատուկ աղբահանման մեքենայի վարորդ
	2
	12419000-1754

	 
	19. Ֆիզիկական պաշտպանության ճարտարագիտատեխնիկական միջոցների բաժին
	 
	 

	19.1
	պետ
	1
	 

	19.2
	պետի տեղակալ
	1
	12406000-17541

	19.3
	ճարտարագետ (առաջատար)
	4
	 

	19.4
	էլեկտրափականագործ
	6
	 

	 
	20. Ռեժիմի բաժին
	 
	 

	20.1
	պետ
	1
	 

	20.2
	պետի տեղակալ
	1
	 

	20.3
	ճարտարագետ (առաջատար)
	2
	 

	20.4
	հերթափոխի պետ
	6
	12406000-17541

	20.5
	տեսուչ
	12
	 

	 
	21. Կայանը շահագործումից հանման խումբ
	 
	 

	21.1
	ճարտարագետ (առաջատար)
	2
	12406000-17541

	 
	ԸՆԴԱՄԵՆԸ
	879
	 



<<Հայկական ատոմային էլեկտրական>>

փակ բաժնետիրական ընկերության

հաշվապահական հաշվառման

(ֆինանսական) ստորաբաժանման ղեկավար

________________________________________-ին

______________-ի ստորաբաժանման աշխատող

__________________________________________

(անունը, ազգանունը)

Դ ի մ ու մ

Խնդրում եմ իմ 20____ թվականի սոցիալական փաթեթի գումարը փոխանցել _______________________ բանկի __________________________ հաշվի համարին: 

Դիմող    ________________________                ______________________________

       
     (ստորագրությունը)


      (անունը, ազգանունը)

______   _______________  20      թ.

<<ՀԱՅԿԱԿԱՆ ԱՏՈՄԱՅԻՆ ԷԼԵԿՏՐԱԿԱՅԱՆ>> ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ՍՈՑԻԱԼԱԿԱՆ ՓԱԹԵԹԻ ԲՈՎԱՆԴԱԿՈՒԹՅՈՒՆԸ, ԾԱՌԱՅՈՒԹՅՈՒՆՆԵՐԻ ՑԱՆԿԸ, ԾԱՌԱՅՈՒԹՅՈՒՆՆԵՐԸ ՄԱՏՈՒՑՈՂ ԿԱԶՄԱԿԵՐՊՈՒԹՅՈՒՆՆԵՐԻ ՑԱՆԿԵՐԸ ԵՎ (ԿԱՄ) ՉԱՓՈՐՈՇԻՉՆԵՐԸ  

1. <<Հայկական ատոմային էլեկտրակայան>> փակ բաժնետիրական ընկերության սոցիալական փաթեթը ներառում է հետևյալ ծառայությունները`
1) բժշկական ապահովագրություն.
2) հիփոթեքային վարկի ամսական վճարի մարում. 
3) ուսման վճար.
4) հանգստի ապահովում Հայաստանի Հանրապետությունում և Լեռնային Ղարաբաղի Հանրա​պետու​թյու​նում:
2. Սույն հավելվածով սահմանվում է, որ`
1) բժշկական ապահովագրության ծառայությունն աշխատողների համար պար​տադիր պայման է, իսկ նրանց անմիջական ընտանիքի անդամների համար` կամավոր.
2) հիփոթեքային վարկի ամսական վճարի մարման ծառայությունից կարող են օգտվել աշխատողը և (կամ) նրա ամուսինը:
3) ուսման վճարից կարող են օգտվել աշխատողը և (կամ) աշխատողի անմիջական ընտանիքի անդամը (անդամները).
4) հանգստի ապահովման ծառայությունից կարող են օգտվել աշխատողները և (կամ) նրանց անմիջական ընտանիքի անդամները:

3. Սույն Հավելվածով սահմանվում է` 

1) բժշկական ապահովագրության ծառայություններ մատուցող ընկերու​թյունների և առողջության ապահովագրության չա​փո​րոշիչները՝ համաձայն N 1 Ձևի,
2) հիփոթեքային վարկի ամսական վճարի մարման ծառայության չա​փորոշիչները՝ համաձայն N 2 Ձևի,
3) սոցիալական փաթեթի ուսման վճարի ծառայության մեջ ներառված ուսումնական հաստատությունների ցանկը՝ համաձայն N 3 Ձևի,
4) Հայաստանի Հանրապետությունում և Լեռնային Ղարաբաղի Հանրա​պետու​թյու​նում հանգիստն ապահովող հաստատությունների ցանկը՝ համաձայն N 4 Ձևի:

4. Սույն որոշման N 1 Հավելվածի 13-րդ կետի համաձայն Սոցփաթեթի հաշվի միջոցով սույն որոշմամբ սահմանված ծառայությունների ձեռք բերման համար տրամադրված վարկային գծի մարման ժամանակ սոցիալական փաթեթի փոխանցված գումարը ևս դիտարկվում է որպես սոցիալական փաթեթի ծառայության տեսակ: Այս դեպքում Սոցփաթեթի հաշվին փոխանցված կամ մուտքագրված գումարներն օգտագործվում են որպես վարկային գծի մարում:
Ձև N 1
Չ Ա Փ Ո Ր Ո Շ Ի Չ Ն Ե Ր

ԲԺՇԿԱԿԱՆ ԱՊԱՀՈՎԱԳՐՈՒԹՅԱՆ ԾԱՌԱՅՈՒԹՅՈՒՆՆԵՐ 

ՄԱՏՈՒՑՈՂ ԸՆԿԵՐՈՒԹՅՈՒՆՆԵՐԻ 
1. Սոցիալական փաթեթում ներառված բժշկական ապահովագրության ծառայության ընտրության դեպքում աշխատողը հնարավորություն ունի իր ցանկությամբ ընտրելու ցան​կացած ապահովագրական ընկերություն, որը Հայաստանի Հանրապետության  կենտրո​նական բանկի կողմից ստացել է պետական գրանցում, և ապահովագրական գործունեության իրականացման լիցենզիա: 
2. Աշխատողը կարող է ընտրել ապահովագրական ընկերությունների կողմից առաջարկվող բժշկական ապահովագրության ցանկացած փաթեթ` անհրաժեշտության դեպքում լրավճարելով տարբերությունը: 
3. Աշխատողի բժշկական ապահովագրության փաթեթը պետք է ներառի առնվազն սույն որոշման N 1.1 Ձևում ներկայացված առողջության ապահովագրության բա​զային փաթեթի ծառայությունները:

4. Աշխատողի բժշկական ապահովագրության ծառայության առողջության ապահովագրության պայմանագրի օրինակելի ձևը սահմանված է N 1.2 Ձև:


Ձև N 1.1
Բ Ա Զ Ա Յ Ի Ն   Փ Ա Թ Ե Թ

ԱՌՈՂՋՈՒԹՅԱՆ ԱՊԱՀՈՎԱԳՐՈՒԹՅԱՆ 
Ապահովագրավճար՝                               52000 դրամ
Ապահովագրական գումար՝               3800000 դրամ

Փաթեթը  ներառում է  հիվանդանոցային  պայմաններում`  սուր,  անհետաձգելի  և պլա​նային հետևյալ բժշկական ծառայությունները, ինչպես նաև այն նախահիվանդանոցային հետազոտությունները, որոնց հաջորդում է տվյալ հիվանդության հիվան​դանոցային բուժումը:
1. ՀԻՎԱՆԴԱՆՈՑԱՅԻՆ ԲՈՒԺՕԳՆՈՒԹՅՈՒՆԸ 
1) թերապևտիկ բուժում պահանջող հիվանդություններ.
2) վիրաբուժական բուժում պահանջող հիվանդություններ, այդ թվում՝ նաև նյարդա​վիրաբուժական, սրտի  վիրահատական և ներանոթային  միջամտությունների  իրակա​նացում (ընդ որում, կորոնար անոթների ստենտավորումը հատուցվում է ոչ դեղապատ ստենտի արժեքի չափով), գինեկոլոգիական և այլն.
3) վնասվածքների (կոտրվածքներ, հոդախախտեր, վերքեր, սալջարդեր, պոլիտրավ​մաներ)  բուժում.
4) էլեկտրահարությունների, այրվածքների և  ցրտահարությունների  բուժում.
Ծանոթագրություններ.
1. Հատուցման ենթակա են այն հիվանդանոցային ծախսերը, որոնք ներառում են հատկացված դեղորայքի և բժշկական պարագաների (ներարկիչներ, ներարկման համակարգ և այլն) արժեքները, անհրաժեշտ լաբորատոր և գործիքային հետազոտությունների արժեքները, վիրահատական և կոնսերվատիվ բուժումը, հիվանդանոցի աշխատակազմի աշխատանքի վարձատրությունը:
2. Հատուցման ենթակա չեն հիվանդանոցներում հատկացվող սննդի, առանձնա​հատուկ հարմարավետ հիվանդասենյակների և անհատական խնամքի համար սահմանված վճարները:
3. Հատուցման ենթակա են պետական պատվերի շրջանակում բուժվող հիվան​դությունների կապակցությամբ ապահովագրված անձի կողմից վճարման ենթակա համավճարները:
4. Հատուցման ենթակա են նախահիվանդանոցային այն հետազոտությունները, որոնց հաջորդում է տվյալ հիվանդության հիվանդանոցային բուժումը:
5. Ապահովագրությունը գործում է միայն Հայաստանի Հանրապետության և Լեռնային Ղարաբաղի Հանրա​պետու​թյա​ն տարածքներում:

6. Ընտանիքի անդամները չեն կարող ապահովագրվել այն դեպքում, երբ աշխատողը հրաժարվում է ապահովագրվելուց:

7. Հատուցման ենթակա չեն ֆորս-մաժորի (միջուկային պայթյուն, ճառագայթային, ռադիոակտիվ կամ քիմիական վարակ, ռազմական գործողություններ, քաղաքացիական պատերազմ, հասարակական հուզումներ կամ գործադուլներ) հետևանքով առաջացած հիվանդությունները:

2. ԱԽՏՈՐՈՇԻՉ  ԼԱԲՈՐԱՏՈՐ  ԵՎ  ԳՈՐԾԻՔԱՅԻՆ  ՀԵՏԱԶՈՏՈՒԹՅՈՒՆՆԵՐԸ
Հատուցման  ենթակա  են  սուր,  անհետաձգելի  և  պլանային դեպքերում ախտո​րոշ​ման, ինչպես նաև բուժման ընթացքի վերահսկման նպատակով հիվանդանոցային բուժման համար իրականացվող  լաբորատոր և գործիքային հետազոտությունները՝
1) լաբորատոր` 
ա. կլինիկական, 
բ. բիոքիմիական,  
գ. իմունաբանական,  
դ. մանրէաբանական,
ե. հորմոնալ, 
զ. գենետիկ, 
է. պաթոհիստոլոգիական, 
ը. PCR և այլն.
2) գործիքային`
ա. ռենտգենաբանական,
բ. համակարգչային տոմոգրաֆիա,
գ. մագնիսառեզոնանսային  տոմոգրաֆիա,
դ. ուլտրաձայնային հետազոտություններ,
ե. ռադիոիզոտոպային հետազոտություններ,
զ. ֆունկցիոնալ հետազոտում (ԷՍԳ, էլեկտրամիոգրաֆիա, սպիրոգրաֆիա, դոպլեր, 
                դուպլեքս հետազոտություններ և այլն),

է. էնդոսկոպիկ հետազոտություններ (էզոֆագոգաստրոդուոդենոսկոպիա, կոլո​նոս​կո-​ 
    պիա, ցիստոսկոպիա և այլն),

ը. նեյրոֆիզիոլոգիական հետազոտություններ (ԷԷԳ, աուդիոմետրիա և այլն):

3. ԿԱՆԽԱՐԳԵԼԻՉ ԲՈՒԺԶՆՆՈՒՄԸ
Փաթեթը ներառում է նաև  տարեկան կանխարգելիչ բուժզննում՝ 3000 դրամի սահմա​նում (արյան և մեզի քննություններ, գործիքային քննություն (ԷՍԳ), ընդհանուր պրակ​տի​կայի բժշկի խորհրդատվություն):
4. ԱՊԱՀՈՎԱԳՐԱԿԱՆ  ՀԱՏՈՒՑՄԱՆ  ԲԱՑԱՌՈՒԹՅՈՒՆՆԵՐԸ
Առողջության ապահովագրական փաթեթով որպես ապահովագրական  պատահար չեն  դիտվում  և  փոխհատուցման ենթակա չեն`

1) ամբուլատոր հետազոտությունները և բուժումը (ներառյալ՝ դեղորայքայինը).
2) առանց բժշկական ցուցումների իրականացվող բժշկական ծառայությունները,  դեղորայքը, հոսպիտալացումը.
3) պետական պատվերի ծրագրում ընդգրկված հիվանդությունների և իրավիճակների բուժումը.
4) ցանկացած կանխարգելիչ և կազդուրիչ միջոցառումները, իմունա​կանխարգելիչ պատ​վաստումները և այլն. 
5) թոքերի քրոնիկ ոչ յուրահատուկ հիվանդությունները` թոքերի էմֆիզեմա, պնևմոսկլերոզ.
6) բնածին անոմալիաները և զարգացման արատները կամ անատոմիական առանձնա​​հատկությունները, ժառանգական և գենետիկ հիվանդությունները` պարբերական հիվան​դությունը, էպիլեպսիան, դեֆորմացիաները և քրոմոսոմային խանգարումները, մանկական ուղեղային պարալիչը.
7) ողնաշարի միջողնային սկավառակների ախտահարումները, դեգեներատիվ դիստրոֆիկ փոփոխությունները, օստեոխոնդրոզը.

8) շաքարային դիաբետը և դրա հետևանքները.
9) քրոնիկ հիվանդությունները, որոնք պահանջում են մշտական, պահպանողական բուժում և դինամիկ հսկողություն՝ բացառությամբ դրանց անհետաձգելի (կյանքին սպառ​նացող) սրացումները՝  ապահովագրության ժամկետի ընթացքում.
10) հեմոդիալիզի անցկացում պահանջող քրոնիկական երիկամային անբավարա​րությունը.
11) աուտոիմուն և շարակցական հյուսվածքի համակարգային հիվանդությունները.
12) քաշի և խոսքի շտկումը, սեռի վիրաբուժական փոփոխումը.
13) կոսմետիկ, էսթետիկ կամ ապահովագրված անձի հոգեբանական վիճակը բարե​լավելու նպատակներով իրականացվող պլաստիկ և վերականգնողական վիրահատու​թյունները, այդ թվում՝ մաշկի հիվանդության կապակցությամբ (կոշտուկներ, պտկիկներ, գորտնուկներ և խալեր, կանդիլոմաներ), քթի միջնապատի շտկումը, դրանց բարդացումները՝ բացառությամբ դժբախտ պատահարի հետևանքով առաջացածները.
14) աչքի էքսիմեր լազերային վիրահատությունները.
15) ատամնաբուժությունը.
16) ոչ ավանդական, այլընտրանքային (ոչ գիտական) բուժման ու ախտորոշման մեթոդները, փորձարարական կամ հետազոտական մեթոդներով բուժումը, կազդուրման ավանդական համակարգերը, հեռաբժշկության հետ կապված ծառայությունները. 
17) սանատոր-առողջարանային բուժումը և ցանկացած ֆիզիոթերապևտիկ միջո​ցա​ռումները. 
18) վերականգնողական (ռեաբիլիտացիոն) բուժումը. 
19) ներարգանդային սերմնավորումը  և  էքստրակորպորալ  բեղմնավորումը. 
20) ռեպրոդուկտիվ (վերարտադրողական) ֆունկցիայի և էրեկտիլ դիսֆունկցիայի (իմպոտենցիա) հետ կապված հետազոտությունները և բուժումը,  հակաբեղմնավորիչ կոնսերվատիվ միջամտությունները, այդ թվում՝ ՆԱՄ-ի տեղադրումը և հեռացումը, դիսմենորեան, հակաբեղմնավորիչ միջոցները.
21) առավելապես սեռական ճանապարհով փոխանցվող հիվանդությունները (ախտո​րոշում և բուժում). 
22) քրոնիկական վիրուսակրությունը, բացիլակրությունը, պարազիտակրությունը (հեպա​տիտ B, C, D, E, F).
23) լյարդային անբավարարությունը.
24) ՄԻԱՎ/ՁԻԱՀ-ը.
25) ճառագայթային հիվանդությունները.
26) օրգանների և վերջույթների պրոթեզավորումները, էնդոպրոթեզավորումները (բացառությամբ դժբախտ պատահարի արդյունքի), բժշկական սարքավորումները, իմպլանտ​ները, տեսողական և լսողական սարքերի ձեռքբերումը, ինչպես նաև այլ կարգավորիչ բժշկական հարմարանքներ ձեռք բերելու և դրանց հարմարեցման համար կատարված ծախսերը, հաշմանդամային սայլակները, օրթոպեդիկ սարքերը և այլն, կենսաակտիվ հավելումները, վիտամինաթերապիան, կոսմետիկ պարագաները.
27) հոգեկան հիվանդությունները, դրանց հետևանքները և սահմանային վիճակները (նևրոզ, փսիխոպաթիա, փսիխոզ և այլն), հոգեթերապևտի ծառայություններ, հիպնոս.
28) ապահովագրված անձի կողմից բժշկի նշանակումներին չհետևելու կամ դրանցից հրաժարվելու հետևանքով առաջացած ծախսերը.
29) ալկոհոլիզմը, թմրամոլությունը և տոքսիկոմանիան և դրանց հետևանքով առաջացած հիվանդությունները.
30) ապահովագրված անձի կողմից հակաօրինական գործողությունների արդյունքում առաջացած վնասվածքները և հիվանդությունները:
            Ձև N 1.2
Օ Ր Ի Ն Ա Կ Ե Լ Ի   Ձ Ե Վ

առողջության ԱՊԱՀՈՎԱԳՐՈՒԹՅԱՆ ՊԱՅՄԱՆԱԳՐԻ 
1. Ապահովագրության պայմանագիր
1.1. Պայմանագրի բովանդակությունը
1. Պայմանագիրը կազմված է 2 մասից՝ վկայագրից՝ համաձայն N 1.2.1 Ձևի, և ստորև ներկայացված պայմաններից, ընդ որում, վկայագիրը կազմվում է 3 օրինակից, որոնցից առաջին օրինակը պայմանների հետ միասին տրվում է ապահովագրված անձին (ապա​հովադրին), մյուս օրինակները` ապահովագրական ընկերությանը և տվյալ անձի համար վճարող հիմնարկին (կազմակերպությանը): 

1.2. Վկայագիրը բաղկացած է առնվազն 15 մասից, որոնց մի մասը նախապես լրաց​ված է , իսկ մյուս մասը ենթակա է լրացման՝
1.2.1. վկայագրի անվանումը, օրինակ, «Բյուջետային աշխատողների բժշկական ապա​հովագրություն», կամ «Սոցիալական փաթեթով առողջության ապահովագրություն», կամ  «Բյուջետային աշխատողների առողջության պետական ապահովագրություն», կամ «Առողջության պետական ապահովագրություն» (նախապես լրացված է),
1.2.2. վկայագրի համարը,
1.2.3. ապահովագրողի անվանումը, հասցեն և այլ վավերապայմաններ (նախապես լրաց​ված է),
1.2.4. ապահովադրի անունը, հայրանունը, ազգանունը, անձնագրի տվյալները, հասցեն, հեռախոսահամարը, աշխատանքի վայրը,
 1.2.5. ապահովագրված անձի (անձանց) անունը, հայրանունը, ազգանունը, անձնագրի տվյալները, հասցեն, հեռախոսահամարը (եթե ապահովադիրն ու ապահովագրված անձը նույն անձն է, ապա կարելի է պարզապես համապատասխան նշում կատարել),
1.2.6. ապահովագրավճարը վճարող կազմակերպությունը (անվանումը, հասցեն և այլ վավերապայմաններ),
1.2.7. ապահովագրական պայմանագրի գործողության ժամկետը (այս կետում նշվում է, որ ապահովագրության պայմանագիրը գործում է պայմանագրի կնքումից 15 օր հետո և գործում է 365 օր),
1.2.8. տարածքային սահմանափակումները (նախապես լրացված է), Հայաստանի Հանրապետություն և Լեռնային Ղարաբաղի Հանրա​պետու​թյուն,
1.2.9. ապահովագրական ծածկույթը (տե՛ս 1.3-րդ կետը),
1.2.10. ապահովագրական գումարը (նախապես լրացված է), 3,800,000 դրամ,
1.2.11. չհատուցվող գումարը (նախապես լրացված է), չի կիրառվում,
1.2.12. ապահովագրավճարի չափը (տե՛ս 1.3-րդ կետը),
1.2.13. ապահովագրավճարի վճարման կարգը (նշվում է, որ ապահովագրավճարը կամ դրա առաջին մասը պետք է վճարվի պայմանագրի կնքումից հետո 10 օրվա ընթացքում), այդ թվում՝ վճարումների քանակը, վճարվելիք գումարները և վճարման ժամկետները,
1.2.14. վկայագիրը կնքելու և տալու ամսաթվերը,
1.2.15. Հայաստանի Հանրապետության օրենսդրությամբ պահանջվող այլ տվյալներ:
1.3. Վկայագրի «Ծածկույթ» մասը պարունակում է մի քանի ներգրված մասեր (ծած​կույթներ), որոնցից միայն առաջինն է պարտադիր, իսկ մնացածը՝ ըստ ընտրության: Ընդ որում, պարտադիր բազային ծածկույթը և դրա ապահովագրավճարը միասնական ու պարտադիր են բոլոր ապահովագրական ընկերությունների համար: Վկայագրի ծած​կույթներն են՝
1.3.1. պարտադիր բազային ծածկույթ՝ 52 հազ. դրամի չափով (պարտադիր, միասնական),
1.3.2. օրինակ, ըստ ընտրության «Ամբուլատորիա» ծածկույթ՝ XXXX դրամ,
1.3.3. օրինակ, ըստ ընտրության «Ատամնաբություն» ծածկույթ՝ XXXX դրամ,
1.3.4. օրինակ, ըստ ընտրության «Ամբողջական փաթեթ» ծածկույթ՝ XXXX դրամ,
1.3.5. և այլն (ըստ կոնկրետ ապահովագրական ընկերության առաջարկած փաթեթ​ների):
1.4. Պայմանագիրը կարող է դադարեցվել ապահովադրի՝ աշխատանքից ազատվելու փաստով: Այս դեպքում ապահովագրողին ներկայացվում է աշխատանքային պայմա​նագիրը դադարեցնելու վերաբերյալ փաստաթուղթ և ապահովագրավճարը վճարած կազմակերպության կողմից դիմում դադարեցման արդյունքում վերադարձվող վճարի վերադարձման մասին: Դադարեցման արդյունքում վերադարձվող վճարը կարող է վճարվել միայն ապահովագրավճարը վճարած կազմակերպությանը: Դադարեցման արդյունքում վերադարձվող վճարը հաշվարկվում է սկզբնական ապահովագրավճարի չլրացած ժամկետի համամասնությունից 20 տոկոս նվազեցմամբ, ընդ որում, 20 տոկոսը հաշվարկվում է սկզբնական ապահովագրավճարից: Եթե տվյալ ապահովագրության պայմանագրի գործողության ընթացքում տվյալ պայմանագրի շրջանակներում տեղի է ունեցել ապահովագրական պատահար, որի արդյունքում ապահովագրողը վճարել է կամ պետք է վճարի ապահովագրական հատուցում, ապա պայմանագրի դադարեցման դեպքում ապահովագրավճարը չի վերադարձվում: 
1.5. Եթե ապահովագրական պատահարի ի հայտ գալու պահին ապահո​վագրա​վճարը (կամ դրա այն մասը, որն այդ պահին պետք է վճարված լիներ) դեռևս վճարված չէ, ապա ապահովագրողն ազատվում է ապահովագրական հատուցում իրականացնելու պար​տա​վո​րությունից:
Ձև    N  1.2.1   

Օ Ր Ի Ն Ա Կ Ե Լ Ի     Ձ Ե Վ
ՍՈՑԻԱԼԱԿԱՆ ՓԱԹԵԹՈՎ ԱՌՈՂՋՈՒԹՅԱՆ ՊԵՏԱԿԱՆ 

ԱՊԱՀՈՎԱԳՐՈՒԹՅԱՆ ՎԿԱՅԱԳՐԻ
Վ Կ Ա Յ Ա Գ Ի Ր   N

ԱՌՈՂՋՈՒԹՅԱՆ ՊԵՏԱԿԱՆ ԱՊԱՀՈՎԱԳՐՈՒԹՅԱՆ 
Սույն պայմանագիրը (վկայագիրը) կազմված է ____________ ապահովագրականի Առողջության ապահովագրության պայմանների (այսուհետ` պայմաններ) հիման վրա, որոնք կցվում են սույն պայմանագրին և դրա անբաժանելի մասն են:
	ԱՊԱՀՈՎԱԳՐՈՂ
	ԱՊԱՀՈՎԱԴԻՐ

	<<_________________>> _____________

Հասցեն      ՀՀ, Երևան,  ____________

Հեռ.          374 (10) __________________

Ֆաքսը       374 (10) _________________

Հաշվարկային հաշիվը _____________

Բանկը         _______________________

Գրանցման համարը  ______________

Գրանցման վկայականը ___________

ՀՎՀՀ ___________________________

Լիցենզիա                ԱՊՈ
	Անունը, հայրանունը, ազգանունը

Հասցեն         ____________________________________________________

Հեռ.               ____________________________________________________

Անձնագրի տվյալները ___________________________________________

                                       (համարը, սերիան, ում կողմից է տրված և տալու  ամսաթիվը)

Հիմնարկը   _____________________________________________________




	ԱՊԱՀՈՎԱԳՐԱՎՃԱՐԸ ՎՃԱՐՈՂ ԿԱԶՄԱԿԵՐՊՈՒԹՅՈՒՆԸ (ՀԻՄՆԱՐԿ)
	

	ԱՊԱՀՈՎԱԳՐՎԱԾ ԱՆՁԸ
	Ապահովադիրն է (
Նրա ընտանիքի անդամն է (

	ԱՊԱՀՈՎԱԳՐՈՒԹՅԱՆ ՕԲՅԵԿՏԸ
	Ապահովագրված անձանց գույքային և անձնական շահերը, որոնք կապված են ապահովագրական պատահարների (ռիսկերի) ի հայտ գալու հետ:

	ՊԱՅՄԱՆԱԳՐԻ ԳՈՐԾՈՂՈՒԹՅԱՆ ԺԱՄԿԵՏԸ
	Ապահովագրության պայմանագիրը գործում է պայմանագրի կնքումից հետո 15-րդ օրը և գործում է 365 օր:

	ՏԱՐԱԾՔԱՅԻՆ ՍԱՀՄԱՆԱՓԱԿՈՒՄՆԵՐԸ
	Հայաստանի Հանրապետություն  և Լեռնային Ղարաբաղի Հանրա​պետու​թյու​ն

	ԱՊԱՀՈՎԱԳՐԱԿԱՆ ՊԱՏԱՀԱՐՆԵՐ (ՌԻՍԿԵՐ), ԾԱԾԿՈՒՅԹ
	Սույն վկայագրին կից Առողջության ապահովագրության պայմաններում ներկայացված ապահովագրական ծածկույթների համաձայն՝
1. Պարտադիր բազային ծածկույթ՝
52000 դրամ(
 
2. «Ամբուլատորիա» ծածկույթ
XXXX դրամ ( 
3. «Ատամնաբուժություն» ծածկույթ
XXXX դրամ ( 
4. «Ամբողջական փաթեթ» ծածկույթ՝ 
XXXX դրամ ( 


	ԱՊԱՀՈՎԱԳՐԱԿԱՆ ԳՈՒՄԱՐԸ
	Յուրաքանչյուր ապահովագրված անձի համար` 3,800,000 դրամ

Սույն պայմանագրով ապահովագրված անձանց համար` ____ դրամ

	ՈՉ ՊԱՅՄԱՆԱԿԱՆ ՉՀԱՏՈՒՑՎՈՂ ԳՈՒՄԱՐԸ
	Չի կիրառվում:

	ԱՊԱՀՈՎԱԳՐԱՎՃԱՐԸ
	52,000 դրամ

	ԱՊԱՀՈՎԱԳՐԱՎՃԱՐԻ ՎՃԱՐՄԱՆ ԿԱՐԳԸ
	


ՊԱՅՄԱՆՆԵՐ
1. Ապահովադիրը կամ ապահովագրված անձը պետք է հեռախոսով կամ գրավոր, այդ թվում՝ էլեկտրոնային նամակով ընկերությանը տեղյակ պահի ախտորոշում կամ բուժում պահանջող իր առողջական վիճակի մասին՝ 24 ժամվա ընթացքում կամ հնարավորության դեպքում՝ անմիջապես՝ բացառությամբ շտապ և անհետաձգելի բուժ- օգնության դեպքերի: Նշված ժամկետը խախտելու դեպքում` ապահովադիրը կամ ապահովագրված անձը պարտավոր է գրավոր հիմնավորել ուշացման պատճառը: Ուշ տեղեկացումը հիմք չէ հատուցման մերժման համար՝ բացառությամբ այն դեպքերի, երբ ապահովագրական պատահարի մասին տեղեկությունների բացակայությունը կարող էր ազդել ապահովագրողի` ապահովագրական հատուցման վճարման հետ կապված պար​տավորությունների իրականացման վրա:

2. Սույն պայմանագրի պայմանները, այդ թվում՝ լուծման պայմանները, ապահո​վագրական հատուցման պայմանները և կարգը ներկայացված են ____________________ ապահովագրականի Առողջության ապահովագրության պայմաններում, որոնք սույն պայմանագրի անբաժանելի մասն են:
Եթե ապահովագրական պատահարի ի հայտ գալու պահին ապահովագրավճարը 

(կամ դրա այն մասը, որն այդ պահին պետք է վճարված լիներ) դեռևս վճարված չէ, ապահովագրողն ազատվում է ապահովագրական հատուցում իրականացնելու պարտա​վորությունից:
ԱՊԱՀՈՎԱԳՐՈՂ





       ԱՊԱՀՈՎԱԴԻՐ
Գործադիր տնօրեն




           Վկայագրին և պայմաններին

 ծանոթացել եմ և համաձայն  եմ։  

Ստացա դրանցից մեկական օրինակ։

__________________________________      ____________________________________               
                  (ստորագրությունը)                          (ստորագրությունը)                                                               
Կ.Տ.






_____ _______________ 20      թ.

           Ձև N 2
Չ Ա Փ Ո Ր Ո Շ Ի Չ Ն Ե Ր

ՀԻՓՈԹԵՔԱՅԻՆ ՎԱՐԿԻ ԱՄՍԱԿԱՆ ՎՃԱՐԻ ՄԱՐՄԱՆ ԾԱՌԱՅՈՒԹՅԱՆ
1. Սոցիալական փաթեթի այս ծառայությունն ընտրած աշխատողն իրավունք ունի օգտվելու հիփոթեքային վարկի ամսական վճարի մարման ծառայությունից, եթե աշխատողի հիփոթեքային պայմանները համապատասխանում են «Ազգային հիփոթեքային ընկերու​թյուն» ՈՒՎԿ» փակ բաժնետիրական ընկերության կողմից վերաֆինանսավորվող հիփոթե​քային վարկերի ընդհանուր պայմաններին: Դրա մասին աշխատողն իրեն հիփոթեք տրամադրած բանկից կամ վարկային կազմակերպությունից ներկայացնում է տեղեկանք՝ համաձայն 4.1 Ձևի: 

2. Աշխատողն իրավունք ունի օգտվել հիփոթեքային վարկի ամսական վճարի մար​ման ծառայությունից՝ նույնիսկ այն դեպքում, երբ նա կամ նրա ամուսինը հիփոթեքային վարկն ստացել է նախքան ծառայությունն ուժի մեջ մտնելը:

Ձև N  2.1
Տ Ե Ղ Ե Կ Ա Ն Ք

«Ազգային Հիփոթեքային Ընկերություն>> ՈՒՎԿ» փակ բաժնետիրական ընկերության Կողմից Վերաֆինանսավորվող Հիփոթեքային Վարկերի Ընդհանուր Պայմանների Համապատասխանության Մասին

Սույն տեղեկանքը տրվում է այն մասին, որ քաղաքացի _____________________________-ին տրված վարկը լիովին բավարարում է
        (անուն ազգանուն)
 «Ազգային հիփոթեքային ընկերություն» ՈՒՎԿ» փակ բաժնետիրական ընկերության կողմից սահմանված վերաֆինանսավորվող հիփոթեքային վարկերի ընդհանուր պայմանները և չափորոշիչները: 

Տնօրեն        _______________________________________________________________

                              (անունը, ազգանունը)                (ստորագրությունը)                                                         

Կ.Տ.



  ____ _______________ 20      թ.

Ձև N 3
Ց Ա Ն Կ

ՍՈՑԻԱԼԱԿԱՆ ՓՈԹԵԹԻ ՈՒՍՄԱՆ ՎՃԱՐԻ ԾԱՌԱՅՈՒԹՅԱՆ ՄԵՋ

 ՆԵՐԱՌԱԾ ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆՆԵՐԻ
1. Սույն ցանկով ներկայացված են այն ուսումնական հաստատությունները, որոնք ընդգրկվում են սոցիալական ապահովության փաթեթում: 

2. Սոցիալական փաթեթում ընդգրկվում են հետևյալ կրթական ծրագրերն իրակա​նացնող պետական և հավատարմագրված ոչ պետական ուսումնական հաստատությունները`

1) բակալավրի, մագիստրոսի, հետազոտողի կրթական ծրագրեր.

2) նախնական մասնագիտական (արհեստագործական) և միջին մասնագիտական կրթական ծրագրեր.

3) հանրակրթական հիմնական ծրագրեր (բացառությամբ մասնագիտացված և հատուկ ծրագրերի):

3. Բակալավրի, մագիստրոսի, հետազոտողի կրթական ծրագրեր իրականացնող ուսումնական հաստատությունների ցանկերը հրապարակված են Հայաստանի Հանրա​պե​տության կրթության և գիտության նախարարության կայքում:

4. Նախնական մասնագիտական (արհեստագործական) և միջին մասնագիտական կրթական ծրագրեր իրականացնող ուսումնական հաստատությունների ցանկերը հրա​պարակված են Հայաստանի Հանրապետության կրթության և գիտության նախա​րա​րության կողմից:  

5. Հանրակրթական հիմնական կրթական ծրագրեր իրականացնող ուսումնական հաստատությունների ցանկը հրապարակված է Հայաստանի Հանրապետության կրթության և գիտության նախարա​րության կայքում:

         Ձև N 4
Ց Ա Ն Կ

ՀԱՅԱՍՏԱՆԻ   ՀԱՆՐԱՊԵՏՈՒԹՅՈՒՆՈՒՄ   ԵՎ   ԼԵՌՆԱՅԻՆ  ՂԱՐԱԲԱՂԻ ՀԱՆՐԱՊԵՏՈՒԹՅՈՒՆՈՒՄ ՀԱՆԳԻՍՏՆ ԱՊԱՀՈՎՈՂ ՀԱՍՏԱՏՈՒԹՅՈՒՆՆԵՐԻ
Սոցիալական փաթեթի հանգստի ապահովման ծառայության մեջ ընգրկվում են Հայաստանի Հանրապետությունում գրանցված՝ «Զբոսաշրջության և զբոսաշրջային գոր​ծունեության մասին» Հայաստանի Հանրապետության օրենքով նախատեսված, Հայաս​տանի Հանրապետության էկոնոմիկայի նախարարության կողմից` նախարարի սահմանած կարգով հաշվառված զբոսաշրջային օպերատորները, որոնք առաջարկում են զբասաշրջային փաթեթներ Հայաստանի Հանրապետությունում և Լեռնային Ղարաբաղի Հանրապետու​թյունում, և որոնց ցանկը հրապարակված է Հայաստանի Հանրապետության էկոնոմիկայի նախարարության պաշտոնական ինտերնետային կայքում:
ՀԻՄՆԱՎՈՐՈՒՄ

<<Հայկական ատոմային էլեկտրակայան>> փակ բաժնետիրական ընկերության առանձնապես ծանր, առանձնապես վնասակար պայմաններ ունեցող պաշտոններ զբաղեցնող անձանց սոցիալական փաթեթի հատկացման վերաբերյալ>> ՀՀ կառավարության որոշման նախագծի

	1.
	Անհրաժեշտությունը

	
	<<Հայկական ատոմային էլեկտրակայան>> փակ բաժնետիրական ընկերության առանձնապես ծանր, առանձնապես վնասակար պայմաններ ունեցող պաշտոններ զբաղեցնող անձանց սոցիալական փաթեթի հատկացման վերաբերյալ>> ՀՀ կառավարության որոշման նախագիծը մշակվել է` նպատակ ունենալով լուծել վերը նշված աշխատողների սոցիալական կարիքների որոշ խնդիրներ: 

	2.
	Ընթացիկ իրավիճակը

	
	Ներկայումս <<Հայաստանի ատոմային էլեկտրակայն>> փակ բաժնետիրական ընկերության առանձնապես ծանր, առանձնապես վնասակար պայմաններ ունեցող պաշտոններ զբաղեցնող անձանց համար գոյություն չունի աշխատանքի ոչ դրամային պարգևատրման բավարար համակարգ: Սույն որոշման նպատակն է այդպիսի միասնական համակարգի ներդրումը: 

	3.
	Տվյալ բնագավառում իրականացվող քաղաքականությունը

	
	Սույն որոշումով փորձ է արվում սկզբունքային փոփոխություն իրականացնել <<Հայաստանի ատոմային էլեկտրակայան>> փակ բաժնետիրական ընկերության առանձնապես ծանր, առանձնապես վնասակար պայմաններ ունեցող պաշտոններ զբաղեցնող անձանց աշխատանքի պարգևատրման համակարգում, քանի որ այդ աշխատակիցների համար անհրաժեշտ է ներդնել ոչ դրամային պարգևատրման արդյունավետ համակարգ: Ներդրվում է հավասարության և արդարության սկզբունքների վրա հիմնված համակարգ, որի գլխավոր նպատակն է տրամադրել հավասարաչափ սոցիալական երաշխիքներ տարբեր պաշտոններ զբաղեցնող և տարբեր աշխատավարձի մակարդակներ ունեցող աշխատողների համար: 

	4.
	Կարգավորման նպատակը և բնույթը

	
	Սույն որոշման նպատակն է <<Հայաստանի ատոմային էլեկտրակայան>> փակ բաժնետիրական ընկերության առանձնապես ծանր, առանձնապես վնասակար պայմաններ ունեցող պաշտոններ զբաղեցնող անձանց համար ներդնել սոցիալական երաշխիքների միասնական համակարգ, որը կնպաստի աշխատողների սոցիալական կարիքների բավարարման որոշակի մակարդակին և աշխատանքային արդյունավետության բարձրացմանը: Սույն որոշման միջոցով հնարավորություն է տրվում նաև կուտակել սոցիալական փաթեթի գումարը և այդ գումարն ուղղել ավելի թանկարժեք ծառայություններ ձեռք բերելուն:

	5.
	Նախագծի մշակման գործընթացում ներգրավված ինստիտուտները և անձիք

	
	Հայաստանի Հանրապետության ֆինանսների նախարարության աշխատակազմ և Հայաստանի Հանրապետության էներգետիկայի և բնական պաշարների նախարարության աշխատակազմ

	6.
	Ակնկալվող արդյունքը

	
	<<Հայաստանի ատոմային էլեկտրակայան>> ՓԲԸ-ում առանձնապես ծանր, առանձնապես վնասակար պայմաններ ունեցող պաշտոններ զբաղեցնող անձանց տարբեր տեսակի ծառայություններից անվճար կամ մասնակի վճարովի օգտվելու հնարավորության ընձեռում, ինչպես նաև գումարի կուտակում` հետագա տարիներին ծառայություններ ձեռք բերելու նպատակով: 

	7.
	Այլ տեղեկություններ (եթե այդպիսիք առկա են)

	
	Չկան


ՀԻՄՆԱՎՈՐՈՒՄ

<<Հայկական ատոմային էլեկտրակայան>> փակ բաժնետիրական ընկերության առանձնապես ծանր, առանձնապես վնասակար պայմաններ ունեցող պաշտոններ զբաղեցնող անձանց սոցիալական փաթեթի հատկացման վերաբերյալ>> ՀՀ կառավարության որոշման 

նախագծմանը և քննարկմանը հասարակության մասնակցության մասին տեղեկանքը ոչ կիրառելի լինելու վերաբերյալ
<<Հայկական ատոմային էլեկտրակայան>> փակ բաժնետիրական ընկերության առանձնապես ծանր, առանձնապես վնասակար պայմաններ ունեցող պաշտոններ զբաղեցնող անձանց սոցիալական փաթեթի հատկացման վերաբերյալ>> ՀՀ կառավարության որոշման նախագծի նախագծմանը և քննարկմանը հասարակության մասնակցության մասին տեղեկանքի լրացման անհրաժեշտությունը բացակայում է, քանի որ իրավական ակտի նախագծմանը և քննարկմանը հասարակության մասնակցություն չի եղել, քանի որ դրա նպատակահարմարությունը բացակայում է:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

        ՖԻՆԱՆՍՆԵՐԻ ՆԱԽԱՐԱՐ                                ՎԱՉԵ ԳԱԲՐԻԵԼՅԱՆ

Տ Ե Ղ Ե Կ Ա Ն Ք

<<Հայկական ատոմային էլեկտրակայան>> փակ բաժնետիրական ընկերության առանձնապես ծանր, առանձնապես վնասակար պայմաններ ունեցող պաշտոններ զբաղեցնող անձանց սոցիալական փաթեթի հատկացման վերաբերյալ>> ՀՀ կառավարության որոշման նախագիծն ընդունելու դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին 
<<Հայկական ատոմային էլեկտրակայան>> փակ բաժնետիրական ընկերության առանձնապես ծանր, առանձնապես վնասակար պայմաններ ունեցող պաշտոններ զբաղեցնող անձանց սոցիալական փաթեթի հատկացման վերաբերյալ>> ՀՀ կառավարության որոշման նախագիծն ընդունելու դեպքում ՀՀ 2012 թվականի պետական բյուջեով նախա​տես​ված ծախսերի և եկամուտների փոփոխմանը չի հանգեցնում:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

        ՖԻՆԱՆՍՆԵՐԻ ՆԱԽԱՐԱՐ                                ՎԱՉԵ ԳԱԲՐԻԵԼՅԱՆ

Տ Ե Ղ Ե Կ Ա Ն Ք

<<Հայկական ատոմային էլեկտրակայան>> փակ բաժնետիրական ընկերության առանձնապես ծանր, առանձնապես վնասակար պայմաններ ունեցող պաշտոններ զբաղեցնող անձանց սոցիալական փաթեթի հատկացման վերաբերյալ>>  ՀՀ կառավարության որոշման նախագիծն ընդունելու դեպքում այլ իրավական ակտերում փոփոխություններ կատարելու անհրաժեշտության մասին

<<Հայկական ատոմային էլեկտրակայան>> փակ բաժնետիրական ընկերության առանձնապես ծանր, առանձնապես վնասակար պայմաններ ունեցող պաշտոններ զբաղեցնող անձանց սոցիալական փաթեթի հատկացման վերաբերյալ>>  ՀՀ կառավարության որոշման նախագծի ընդունման կապակ​ցու​թ​յամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չի առաջանում:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

        ՖԻՆԱՆՍՆԵՐԻ ՆԱԽԱՐԱՐ                                ՎԱՉԵ ԳԱԲՐԻԵԼՅԱՆ

ՆԱԽԱԳԻԾ

